Kopja Informali ta' Sentenza

QORTI CIVILI
PRIM" AWLA

ONOR. IMHALLEF
JOSEPH R. MICALLEF

Seduta tat-30 ta' Lulju, 2014
Mandat Numru. 1006/2014/1

Victoria ATTARD flisimha proprju u bhala mandatarju spec¢jali ta’ huha
Carmelo sive Charles Tanti, residenti I-Kanada; u Joseph Attard, bhala
mandatarju specjali ta’ Hector Tanti, ukoll residenti I-Kanada

VS

Alfio MICALLEF GRIMAUD u martu Maria Micallef Grimaud

[I-Qorti:

Rat ir-Rikors imressaq fit-2 ta’ Lulju, 2014, li bih u ghar-ragunijiet hemm
imfissra, r-rikorrenti talbu li din il-Qorti tohrog Mandat ta’ Inibizzjoni biex
izzomm lill-intimati “milli jbieghu, inehhu, jittrasferixxu jew jiddisponu inter
vivos sew b’titolu oneruz jew gratuwitu xi proprjeta’, u b’'mod partikolari”
(a) l-appartament internament immarkat bin-numru tnax (12) formanti
parti minn blokk ta’ sebgha u ghoxrin (27) appartament bl-isem “Forrest
Court” u bla numru ufficjali fi Triq il-Mensija, San Giljan, u (b) I-
appartament numru sitta u ghoxrin (26) li jinsab fl-ewwel sular ta’ blokk
ta’ appartamenti bl-isem ta’ “Haven Lodge” fSaint George Junction,
Saint Andrews, fil-limiti ta’ San Giljan, u dan b’harsien ghall-pretensjoni
ta’ kreditu fis-somma ta’ erbgha u ghoxrin elf hames mija u tlettax-il euro
u sittax-il ¢entezmu (€ 24,513.16) minbarra l-imghax u l-ispejjez,
rapprezentanti sehem ir-rikorrenti mill-wirt ta’ zithom Grazzja Tanti kif
imressqa fl-atti ta’ kawza miftuha minnhom kontra I-istess intimati u li
gieghda tinstema’ minn din il-Qorti diversament presjeduta’;

Rat id-degriet taghha tat-2 ta’ Lulju, 2014, li bih laqghet it-talba
provvizorjament, ordnat in-notifika lill-intimati u gieghdet ir-rikors ghas-
smigh tat-23 ta’ Lulju, 2014;

Rat it-Twegiba mressqa mill-intimati fl-14 ta’ Lulju, 2014, li biha lagghu
ghat-talba ghall-hrug tal-Mandat billi ¢ahdu li huma ghandhom jaghtu s-
somma pretiza mir-rikorrenti, kif geghdin jaghmlu fl-atti tal-kawza miftuha
kontrihom mill-istess rikorrenti. Ziedu jghidu li z-zewg proprjetajiet li
dwarhom gieghed jintalab il-hrug tal-Mandat jiswew hafna izjed mill-
pretensjoni tar-rikorrenti — I-intimati jistmawhom fis-somma ta’ ’l fug minn
erba’ mija u hamsin elf euro (€ 450,000) — u ghalhekk jghidu li mhuwiex
sewwa li t-talba tintlaga’. Minbarra dan, jghidu li huma sidien ta’ bosta
immobbli ohrajn u dan ghandu jkun raguni tajba biex iserrah mohh ir-

! Rik. Nru. 953/13AF li tinsab imhollija ghall-provi tal-atturi ghas-16.10.2014

rikorrenti dwar I-esigibilita’ ta’ kull ammont li ’| quddiem jista’ jkun dikjarat
dovut lilhom minn qorti bla ma hemm ghalfejn jinhareg il-Mandat. Qalu
wkoll li I-hrug tal-Mandat fuq l-imsemmija zewg appartamenti jkun ifisser
li geghdin ikunu mé¢ahhda mit-tgawdija tal-jedd fundamentali taghhom li
jiddisponu minn hwejjighom kif ghandhom kull jedd li jaghmlu “fkaz li
jingala’ negozju tal-proprieta’ b’kawteli adegwati ghall-kreditu pretiz”.
Temmew billi galu li huma disposti li joffru ipoteka specjali fuq xi post li
huwa taghhom biex taghmel tajjeb ghall-kreditu allegat mir-rikorrenti “billi
parti mill-prezz jkun depozitat ghand Nutar jew fil-Qorti minghajr ma
jostakola n-negozju’;

Rat id-degriet taghha tat-23 ta’ Lulju, 2014, li bih tat lill-intimati |-fakulta’ li
jressqu Nota mahlufa li tfisser il-gid immobbli li huma ghandhom;

Semghet it-trattazzjoni tal-avukati tal-partijiet waqt is-smigh tat-23 ta’
Lulju, 2014, f'liema data I-Qorti halliet ir-rikors ghall-provvediment;

Rat in-Nota mahlufa mressqa mill-intimati fl-24 ta’ Lulju, 20142, ghall-
finijiet tal-imsemmi degriet;

Ikkunsidrat:

llli r-rikorrenti jippretendu I-hlas ta’ sehemhom mill-wirt taz-zithom
minghand I-intimat li, ghal xi zmien, kien il-prokuratur taghha sa dak
inhar li mietet;

2 Pagg. 50 — 1 tal-atti

Tqis li r-rikorrenti kienu fittxew lill-intimati ghall-ghoti ta’ rendikont ta’ kif
tmexxew hwejjed I-imsemmija zija taghhom. It-talbiet tar-rikorrenti
ntlaqghu b’sentenza ta’ din il-Qorti*, u konfermata mill-Qorti tal-Appell*;

Tqis li, wara li I-intimat ta r-rendikont ordnat bl-imsemmija sentenzi®, ir-
rikorrenti dehrilhom |i ma nghatat |-ebda spjegazzjoni dwar b’kemm
jiswew disgha u erbghin elf u sitta u ghoxrin euro u tnejn u tletin
centezmi (€ 49,026.32) fgid tal-mejta u ghalhekk, billi sehemhom
flimkien mill-wirt ta’ zithom huwa ta’ nofs (‘/,), jippretendu li l-intimati
ghandhom ihallsuhom nofs dik is-somma. Din hija |-pretensjoni i
dwarha r-rikorrenti fethu I-kawza attwali li ssemmiet gabel u li b’harsien
taghha geghdin jitolbu I-hrug tal-Mandat;

Tqis li din il-pro¢edura tal-lum tressqet skond I-artikolu 874 tal-Kap 12 u
trid titgies fil-gafas tal-htiega li Mandat ta’ Inibizzjoni, jekk jintlaga’, jkun
jista’ jintrabat ma’ gid li bla xkiel ikun identifikat u maghruf, ladarba I-
ghan ta’ mandat bhal dak m’huwiex li jittrasferixxi I-gid milqut imma biss
li jidentifikah u jaghrfu minn gid iehor;

Tqis li ghal dak li jirrigwarda I-elementi mitluba mill-ghamla ta’ Mandat li
r-rikorrenti talbu li jinhareg, il-pretensjonijiet taghhom huma diga’ dedotti
fil-kkawza li huma fethu kontra I-intimati u li ghadha gieghda tinstema’;

Tqis dwar jekk ir-rikorrenti, fil-kwalita’ taghhom premessa, ghandhomx il-
jedd mad-daqgga t'ghajn li jitolbu I-hrug tal-Mandat, il-Qorti hija tal-fehma
li ghalkemm huwa minnu li dan I-element huwa mehtieg bhal fil-kaz ta’
kull mandat ta’ inibizzjoni iehor, madankollu, ma jistax jinghad li I-kriter;i
huma I-istess. Dan jinghad ghaliex, ghall-finijiet tal-artikolu 874 tal-
Kodiéi tal-Procedura Civili, il-kejl wahdieni huwa biss jekk kemm-il darba
I-pretensjoni ta’ min jitlob il-hrug ta’ Mandat bhal dak tagbizx I-ammont
ta’ hdax-il elf, sitt mija u sitta u erbghin euro u sitta u tmenin ¢entezmi (€

® Dok “A”, fpagg. 4 sa 15 tal-atti
* Dok “B’, fpagg. 16 sa 29 tal-atti
® Dok “C”, Ppagg. 30 — 2 tal-atti

11,646.86). Jekk tagbez dik is-somma, dak I-element jikkostitwixxi I-jedd
mad-daqgqa t’ghajn tar-rikorrent biex jinhareg il-Mandat mitlub. Minn dak
li jissemma fil-premessi tar-rikors li bih saret it-talba ghall-hrug tal-
Mandat, dik il-pretensjoni tagbez il-limitu tas-somma msemmija fil-ligi.
Dan jghodd ukoll minkejja li I-intimati jikkontestaw dik il-pretensjoni;

Tqis ghalhekk li r-ragunijiet li jressqu I-intimati fit-Twegiba taghhom u s-
sottomissjonijiet maghmulin  quddiem il-Qorti mill-gharef difensur
taghhom, filwaqt li jista’ jkollhom is-siwi taghhom fi stadju iehor, ma tantx
jiswew biex ixejnu |-jedd mad-daqqa ta’ ghajn li ntwera li jezisti biex
jintalab u jinkiseb il-hrug tal-Mandat. L-istess haga tinghad dwar it-
tressiq tal-prova dwar kemm gid iehor jista’ jkollhom I-intimati u li bih
jistghu jaghtu serhan il-mohh lir-rikorrenti dwar I|-eventwali ezegwibilita’
ta’ xi kreditu gudikat favurihom mill-Qorti li gieghda tisma’ I-kawza fil-
mertu;

Tqis li, dwar il-lista mahlufa mressga mill-intimati, wiehed jista’ jnissel
ukoll xi dubji ta’ kemm wiehed jista’ tabilhaqq jogghod fugha. Minbarra li
I-kriterji tal-valutazzjoni jidher li huma kemmxejn arbitrarji, wiehed ma
jistax ma jintebahx li filwaqt li miz-zewgq proprijetajiet li fughom ir-rikorrenti
jitolbu |-hrug tal-Mandat, I-intimati jsemmu biss wiehed, il-valur tal-gid
wiehed li jsemmu huwa bil-bosta izghar mis-somma ta’ erba’ mija u
hamsin elf euro li huma jghidu li z-zewg proprjetajiet igibu fis-suq;

llli, minbarra dan, bhala kejl ta’ dan il-jedd prima facie, il-ligi timxi fuq il-
pretensjoni, u mhux fuqg jekk dik il-pretensjoni hijiex wahda misthoqga
jew megqjusa: dak hu biss xoghol il-qgorti li quddiemha titressaq il-kawza
fil-mertu;

Tqis ukoll li I-Mandat li r-rikorrenti geghdin jitolbu I-hrug tieghu huwa
wiehed li jimmira li jikkonserva gid — mobbli jew immobbli — milli jkun
trasferit jew li b’xi mod jitghabba b’xi piz jew dejn gdid b’mod tali i ’I
quddiem ma jkunx jista’ jissoddisfa I-pretensjonijiet tar-rikorrent “kreditur”

u m’huwiex mahsub milli jzomm lis-sid mit-tgawdija tieghu jew li jzommu
milli (jibga’) juzah. Dan gieghed jinghad ukoll biex jindirizza I-kwestjoni
ta’ allegat ksur ta’ jedd fundamentali mqajjem mill-intimati fit-Twegiba
taghhom;

Tqis li I-gid li dwaru ntalab il-hrug tal-Mandat huwa tabilhaqq gid tal-
intimati, u Il-istess intimati ma ressqu I-ebda prova li dan mhux il-kaz;

Tqis li, ghalhekk u kif inghad qabel, I-e¢¢ezzjonijiet imressqa mill-intimati
huma ta’ xejra tali li ma jistghux jitgiesu minn din il-Qorti fdin il-
procedura, ghaliex jitolbu stharrig mill-Qorti Ii quddiemha °’I quddiem
sejjer jinstema’ I-kaz u li dwaru ghadha ma nghatat |-ebda sentenza i
taghmel gudikat bejn il-partijiet. Dan minbarra li whud minnhom jistghu
jitgiesu meta u jekk l-istess intimati jmexxu ’l quddiem il-pro¢edura xierqa
ghal ghoti ta’ rimedju wara li jkun inhareg il-Mandat;

Tqis, ghalhekk, li jirrizultaw |-elementi ewlenin mitluba mil-ligi biex jista’
jinhareg il-Mandat mitlub mir-rikorrenti;

Ghal dawn ir-ragunijiet, il-Qorti gieghda tiddeciedi billi:

Tilga’ t-talba tar-rikorrenti ghall-hrug tal-Mandat;

Tahtar, ghall-finijiet tal-artikolu 874(3) u bi spejjez ghar-rikorrenti, lin-
Nutar Sylvana Bord Caruana biex tinnotifika lid-Direttur tar-Registru
Pubbliku u lir-Registratur tal-Artijiet; u

Tordna li l-intimati jhallsu |-ispejjez ta’ din il-pro¢edura.

